Rapport etter kartlegging, 

Elina Testesen, f. .

Elina vart tilmeld PPT hausten 2007 med ynskje om kartlegging for å greie ut mogelege matematikkvanskar. Elina er ei aktiv jente, som er flink på mange område, men ho strevar med matematikk. 

PPT har gjennomført fykgjande kartlegging: 

CAS (Cognitive Assessment System).

Cas er ein normert test på linje med WISC-III. Denne testen byggjer på nyare forsking om kognitive funksjonar (læring og læreforutsetningar). Fire område som er viktige for læring vert kartlagt: planlegging, merksemd, simultan og sekvensiell prosessering. 

Planlegging er mentale prosessar der eleven organiserer arbeidet sitt, tek i bruk strategiar for å løyse ei oppgåve, og evaluerer og justerer strategiane undervegs etter som det trengs. Dette krev kontroll over eigne impulsar og handlingar. 

Merksemd gjeld mentale prosessar som krev konsentrasjon og fokus på visse eigenskapar medan ein ser bort frå andre. 

Simultan prosessering betyr å integrerer ulike deler til ein heilskap.

Sekvensiell prosessering inneber mellom anna det å oppfatte og hugse rekkjer eller sekvensar av ord eller hendingar. Sekvensielle prosessar ligg til grunn for å lære ferdigheiter av ulike slag.

Når ein brukar ein slik reiskap for kartlegging er det viktig å vere klar over at ulike feilkjelder kan påverke resultatet. Barnet er ikkje alltid like opplagt, testleiar gjer ikkje alltid ein like god jobb, og situasjonen elles ligg ikkje alltid like godt til rette. Eit testresultat syner difor i prinsippet berre ein person si meistring av dei aktuelle oppgåvene der og då i den aktuelle situasjonen. Dette er teke vare på i måten testen er standardisert på, men ein skal likevel vere varsam med å trekkje sterke konklusjonar berre på grunnlag av ein slik test. 

Vi arbeidde med testen i fleire økter.  Elina var positiv og aktiv, og arbeidde konsentrert.

Resultat av undersøkinga. 

Gitt at testresultatet syner kva  Elina meistrar med desse oppgåvene, kan ein seie at ho skårar innan  gjennomsnittet, med litt variasjon mellom dei områda testen fokuserer på.  

Elina har dei sterkaste skårene på oppgåvene som gjeld merksemd. Ho meistrar godt å styre merksemda mot det ho skal leggje merke til, og sjå bort frå element som vil forstyrra, såkalla "distraktorar". Det tyder at ho i denne situasjonen meistrar godt å konsentrere seg.   

Samtidig ser ein at Elina slit litt med planleggingsprosessar. Ho ser ut til å ha gode strategiar, men er litt usikker, og brukar lang tid.  Både når det gjeld merksemd og planlegging er det samsvar mellom dei tre oppgåvene testen består av innafor kvart område.

Det er ikkje tilfelle på dei to siste områda, som gjeld simultan og suksessiv prosessering. For simultan prosessering ser ein at  Elina meistrar godt å sjå samanhengar, men ho slit med verbal-spatiale relasjonar, det vil seie plassbegrep. På oppgåvene som gjeld suksessiv prosessering skårar ho i øvre del av gjennomsnittet når det gjeld minne for enkelt-ord, men ho slit med å hugse i sekvensar der ho ikkje forstår meininga . 

M3, matematikk-kartlegging.

M3 er den same prøven som har vore brukt på skulen, der tidsbruk er ein del av normeringa. Her vart prøven brukt dynamisk, slik at Elina fekk hjelp til å komma "på sporet" og ein kunne sjå kva slag hjelp ho hadde bruk for, og kor mykje som måtte til for at ho skulle greia det sjølv. Elina meistra addisjon med tiarovergang. Når det galdt subtraksjon med tiarovergang hadde ho bruk for litt hjelp til å komma i gang, men så greidde ho det sjølv. Ho hadde hjelp av å skriva tala under kvarandre, også der det eigentleg ikkje gjorde det lettare. Oppgåver av typen 

5 + __ =  16   var litt vanskeleg, men Elina hadde nytte av å "setje ord på". Etter  modellering på nokre oppgåver sa ho sjølv, til oppgåva 25 - __ = 13  "...har tjuefem, må finna ut k'a eg skal trekkja frå fø' at da' ska' bli tretten".  

Elina hadde stor nytte av å bruka desimalsett (base 10-materiell). Ho brukte til dømes einarar når ho skulle gonga med større tal. Ho meistra oppgåva 3*__=12, og sa "eg fann det ut, for eg tenkte på tre-gongen". For tilsvarande oppgåver med 8- og 9-gongen brukte ho sm-klossa som einarar, og fann det ut. Då ho hadde laga åttar-grupper, for å finna ut kor mange ho hadde bruk for når det skulle bli 24, og så skulle arbeida med 9-gongen putta ho kjapt ein einar til i kvar gruppe. 

I arbeid med tekst-oppgåver tok ho klossane spontant då ho hadde bruk for dei, og brukte dei fleksibelt. Når ho hadde funne antalet i ei gruppe, så visste ho kor mange det var, og kunne bruka det fleire gonger. 

Konklusjonar. 

CAS-resultata syner vanskar med kognitive prosessar som gjeld planlegging. Konsekvensane ein ser av slike vanskar er problem med å organisere seg, komme i gang med ei oppgåve og fullføre. Mange som har desse vanskane slit med matematikk og med skriftleg arbeid elles. Dette stemmer godt med det heim og skule fortel at Elina har problem med. 

CAS syner og at Elina har ein styrke når det gjeld å sjå samanhengar. Dette må vi utnytte, og presentere oppgåver og strategiar på måtar som tek vare på strukturar og samanhengar. Samtidig ser vi at Elina har vanskar med verbal-spatiale relasjonar, som forutset gode begrep om plass. Dette kan også gje utslag i matematikken, der plassverdisystemet er så viktig. 

Kartlegginga syner at Elina er avhengig av å vere trygg på kunnskapen sin for at kognitive prosessar skal bidra til problemløysing og læring. Ho gjer seg stor nytte av base 10-materiell når ho skal rekna, og slikt materiell må vere tilgjengeleg for henne. 

Tiltak.

Elina må få hjelp til å utvikle gode strategiar for arbeidet sitt. Det kan vere nyttig å ha ein lapp med "arbeidsgang" på pulten når ho skal rekna, til dømes: 

1. Blir antalet større eller mindre? 

2. Kor mykje har eg?

3. Kva skjer? 

4 Treng eg base 10-materiell? (Høyrest litt "viktigare"ut enn klossar.)

Ho må ha tilgang på tilstrekkeleg base 10-materiell når ho skal rekna, og oppmuntrast til å bruka det. Ho må også ha tilgang på lommereknar eller gongetabell, slik at ho ikkje står fast kvar gong det er ein gonge-kombinasjon ho ikkje hugsar. Det kan også vere lurt å ha tilgjengeleg ein tabell med alle addisjons- og subtraksjons-kombinasjonar i talområdet 1-20. 

	
	
	
	
	
	
	
	
	
	
	

	
	
	Standards
	Prosentil
	Avvik M
	S avvik
	Konfidens
	
	
	

	
	Planlegging
	81
	10
	8,8
	11,7
	74-92
	
	
	
	

	
	Analyse
	92
	30
	-2,3
	9,3
	85-100
	
	
	
	

	
	Merksemd
	100
	50
	-10,3
	11,9
	91-109
	
	
	
	

	
	Sekvens
	86
	18
	3,8
	9,3
	79-95
	
	
	
	

	
	Middelverdi
	89,8
	
	
	
	
	
	
	
	

	
	PASS
	86
	18

Det er viktig for Elina å forstå. Det tyder at ho må lære nytt stoff ut frå erfaring med verkelege ting. Ho vil ha nytte av at ein i undervisninga tek i bruk alt det læreverket seier om konkretisering. Ho treng også at det vert lagt til rette for å lære begrep om antal, forandring i antal, forhold mellom antal, begrep om plass generelt, plass på venstre side, plass på høgre side, plass over/ under, plass fyrst i ei rekkje, begrep om symbol (tal som symbol for antal, andre teikn i matematikken som symbol for antalsoperasjonar eller relasjonar, sifferet sin plass i talet som symbol for eining) begrep om einingar (einar, tiar, hundrar, tusenar; tidel, hundredel, tusendel), begrep om heile/ deler av heile, begrep om tid, måling av tid, begrep om lengder og flater og måling av lengder og flater osv. 

Det vil vere nyttig for Elina å  øve antalskombinasjonar (gongetabell, addisjons- og subtraksjonskombinasjonar ) på andre måtar som supplement/ erstatning for å skrive reknestykke. Spel er ofte nyttige, for då kan ein knyte til talespråk, noko som har effekt for læring. Det finst mange bra spel på data (NB pass på at borna set ord på antalskombinasjonar), til dømes det gamle "Formel". "Simplicatus" har ein del spel, og Pedverket har ADDIS, SUB og MULTI som går direkte på å øve antalskombinasjonar og knyte språk til.

Det kan og vere nyttig å styrke språkleg medvit om det ein held på med i matematikk ved å setje ord på likskap og ulikskap, til dømes om ting som er lett å blande saman. Tankekart for likskap og ulikskap er fint å bruke til dette. Eksempel er vedlagt.

Ta gjerne  kontakt om noko er uklart.

	
	
	
	
	

	
	
	
	
	

	
	Deltest skåre
	Avvik frå M
	Sign avvik
	

	Like tal
	6,0
	-1,0
	3,2
	

	Kodepl
	7,0
	0,0
	2,7
	

	Handl pl
	8,0
	1,0
	3,2
	

	Pl gj sn
	7,0
	
	
	

	
	
	
	
	

	Nonv matr
	11,0
	2,3
	2,1
	

	Begr anal
	6,0
	-2,7
	2,2
	

	Figurminne
	9,0
	0,3
	2,1
	

	Sa gj sn
	8,7
	
	
	

	
	
	
	
	

	Styrt merks
	11,0
	1,0
	3,1
	

	Tal merks
	10,0
	0,0
	3
	

	Visuell merks
	9,0
	-1,0
	3,3
	

	
	10,0
	
	
	

	
	
	
	
	

	Ordserie
	11,0
	3,3
	2,3
	

	Setn minne
	8,0
	0,3
	2,2
	

	Sekv minne
	4,0
	-3,7
	2,2
	

	
	
	7,7

